dEFNYDDIO GLINIADURON A theclynnau SYMUDOL ERAILL YN Y DOSBARTH – CANLLAWIAU I FYFYRWYR
Mae’r ddogfen hon yn rhoi canllawiau i fyfyrwyr Prifysgol Morgannwg ynglŷn â defnyddio gliniaduron a theclynnau symudol eraill y gall myfyrwyr ddod â nhw i’r dosbarth a’u defnyddio yn y dosbarth. Mae’n ategu’r polisi a gymeradwywyd gan y Bwrdd Academaidd sy’n rhoi arweiniad i staff i alluogi myfyrwyr i wneud y defnydd gorau o’r dechnoleg sydd ar gael i’w cynorthwyo i ddysgu (http://celt.glam.ac.uk/documents/download/111/). 
Mae’r Brifysgol yn gymuned amlddiwylliannol, aml-hil o staff a myfyrwyr ac mae ynddi amrywiaeth eang o farn, safbwyntiau a ffyrdd o fyw. O’r herwydd, rydym eisiau sicrhau parch i bob aelod o’n cymuned
. Mae’r Brifysgol hefyd yn awyddus i annog myfyrwyr a staff i weithio’n hyblyg ac mae’n amcanu at gynnig amgylchedd dysgu o’r radd flaenaf i’w myfyrwyr. Wrth gysylltu offer personol i rwydwaith y Brifysgol, mae Adran 7 ‘Rheoliadau ar gyfer datblygu, lleoli a defnyddio cyfleusterau cyfrifiadura a thelegyfathrebu’ y Brifysgol yn sicrhau bod unrhyw offer o’r fath yn addas ac y cânt eu defnyddio mewn modd cymdogol a da.
Gall teclynnau fel gliniaduron, rhwydlyfrau (netbooks), tabledi, e-ddarllenwyr, chwaraewyr MP3 a ffonau symudol fod yn wych fel offer dysgu. Gallech eu defnyddio i gymryd nodiadau yn y dosbarth, cael gafael ar adnoddau electronig yn ystod gwers, recordio darlithoedd er mwyn troi’n ôl atynt yn ddiweddarach, neu gymryd rhan mewn gweithgarwch dysgu ar-lein; ac wrth gwrs, os byddwch yn defnyddio eich teclyn eich hun, byddwch yn fwy cyfarwydd â sut mae’r dechnoleg yn gweithio.
Mae Polisi Anabledd a Dyslecsia y Brifysgol eisoes yn sicrhau y gall myfyrwyr sydd ag anableddau ddefnyddio offer penodol sy’n cynorthwyo dysgu, astudio preifat ac asesiadau
. Mae’r Canllawiau hyn wedi’u hanelu at fyfyrwyr nad ydynt yn y categori hwn, ond sy’n bwriadu dod â gliniadur neu declyn symudol i’r dosbarth i’w cynorthwyo i ddysgu.

Os ydych yn dewis defnyddio teclyn symudol yn y dosbarth, mae’n bwysig cofio mai ei ddefnyddio i’ch cynorthwyo i ddysgu a wnewch a dylech ymdrechu i beidio â tharfu er eraill na’u rhwystro i ddysgu
. Gallai achosion o darfu gynnwys sŵn tapio a wneir ar rai bysellfyrddau neu ddelweddau’n symud ar y sgrin neu efallai y cewch eich temtio i ddarllen eich e-byst neu fynd ar rwydweithiau cymdeithasol neu YouTube yn y dosbarth. 
Bydd gan lawer o fyfyrwyr gwestiynau ynglŷn â defnyddio gliniaduron a theclynnau symudol yn y dosbarth. Dyma ganllaw i’r materion hyn, ar ffurf Cwestiynau Cyffredin:

1. Pa declynnau y caf i eu defnyddio?

Gallwch ddefnyddio eich teclyn eich hun, fel gliniadur, rhwydlyfr, tabled, e-ddarllenwr, chwaraewr MP3 neu eich ffôn symudol. Os nad ydych yn berchen ar declyn o’r fath, mae’n bosib i chi logi gliniadur o un o’r Canolfannau Adnoddau Dysgu, y Parc Chwaraeon neu’r Atrium. I gael mwy o wybodaeth, ewch i http://lcss.glam.ac.uk/lrc/laptop/  

2. Sut gallaf i gael gafael ar y rhyngrwyd yn ystod gwersi?
Mae gwasanaethau rhwydweithio diwifr bellach ar gael i fyfyrwyr yn y rhan fwyaf o adeiladau’r Brifysgol gan gynnwys Trefforest, Glyn-taf Isaf, Glyn-Taf Uchaf, y Parc Chwaraeon (Tŷ’n-y-Wern), Tŷ Cromwell ac Atrium Caerdydd.  I gael mwy o wybodaeth ar sut i gael gafael ar y rhwydwaith diwifr, ewch i http://lcss.glam.ac.uk/is/wireless/ 
3. Beth gallaf i wneud ar y we yn ystod gwersi?

Dylai’r gwefannau fod yn berthnasol i’ch astudiaethau gan ategu’r hyn a ddysgwch ac ni ddylech fod yn defnyddio eich gliniadur neu eich teclyn symudol i ddarllen e-byst na chymdeithasu ar-lein. Ni ddylech chwaith edrych ar ddelweddau a allai fod yn sarhaus neu’n amhriodol yn ystod gwers nac edrych ar ddeunydd nad yw o anghenraid yn sarhaus ond a allai dynnu sylw eraill. Byddai hyn yn cael ei ystyried yn achos o amharu ar astudiaethau, gwaith neu amgylchedd gwaith aelodau eraill y dosbarth a byddai’n deg i’r darlithydd ofyn i chi roi’r gorau i wneud hynny.

4. Pa fath o weithgarwch y gallaf ddefnyddio fy ngliniadur neu fy nheclyn symudol ar ei gyfer?

Gallwch ddefnyddio eich gliniadur neu eich teclyn symudol ar gyfer unrhyw fath o ddysgu, o fewn rheswm.  Yn wir, ar gyfer rhai gweithgareddau dosbarth, gall defnyddio gliniaduron a theclynnau symudol yn effeithiol gynorthwyo’r hyn a ddysgwch.  Er enghraifft, efallai y dewiswch wneud gwaith ymchwil a chasglu gwybodaeth ar bynciau mewn grwpiau er mwyn ei chyfuno. Mae defnyddio gliniaduron a theclynnau symudol hefyd yn helpu myfyrwyr gwahanol sydd ag arddulliau dysgu gwahanol. Felly, er y gallai rhai fod o’r farn nad yw teipio popeth a glywant yn y dosbarth yn eu helpu i ddysgu, efallai y bydd eraill angen trawsgrifio er mwyn prosesu’r wybodaeth yn effeithiol.  Serch hynny, gallai fod adegau priodol pan fydd y darlithydd yn gofyn i chi gau eich gliniaduron a’ch teclynnau symudol. Gallai hyn fod yn ystod profion yn y dosbarth neu ffurfiau arholi eraill, neu am gyfnodau byr yn ystod gweithgareddau dysgu eraill, er mwyn cynnal trafodaethau grŵp neu ddosbarth cyfan er enghraifft. 
5. A allaf recordio darlithoedd?
Mae’r Brifysgol yn defnyddio ‘Panopto’, sef system sy’n ei wneud yn hawdd i ddarlithwyr recordio eu darlithoedd a’u rhoi ar Blackboard. Os nad yw eich darlithydd yn gwneud hyn, arfer dda fyddai gofyn iddo/iddi am ganiatâd i’w recordio. Os byddwch yn recordio darlith, dylai hynny fod at ddefnydd eich astudiaethau personol chi ac ni ddylai gael ei chyhoeddi na’i rhannu ar-lein.  I gael mwy o wybodaeth am ganllawiau’r Brifysgol ar recordio darlithoedd, ewch i: http://mike.glam.ac.uk/documents/download/19/  [Noder: dolen dros dro]
6. Mae rhai myfyrwyr yn fy ngwersi yn ei gwneud yn anodd i mi ganolbwyntio, oherwydd y sŵn tapio a wnânt wrth gymryd nodiadau ar eu gliniaduron neu declynnau eraill.

Efallai y gall y darlithwyr ddatrys y broblem hon drwy neilltuo rhai rhannau o’r dosbarth ar gyfer gliniaduron a rhannau eraill lle na cheir defnyddio gliniaduron. Gallech hefyd ofyn i’ch cyd-fyfyrwyr osod eu gliniadur ar rywbeth meddal (fel dilledyn), fel na fydd sŵn y tapio yn cael ei chwyddo gan arwyneb caled y ddesg neu’r bwrdd. Cofiwch na ddylai eich darlithydd wahaniaethu yn erbyn myfyrwyr sydd ag anghenion arbennig drwy gyfyngu ar y defnydd a wnânt o liniadur neu declyn symudol.

I gael mwy o wybodaeth am ddefnyddio TG a chymorth TG ar y campws, ewch i:
http://glamlife.glam.ac.uk/pages/3035-it-frequently-asked-questions

